
AGRAR SOHADA 
INVESTITSION LOYIHALARNI 
TUTGAN O‘RNI VA O‘ZIGA XOS 

JIHATLARI

Utanov Bunyod Kuvandikovich
Toshkent Davlat iqtisodiyot universiteti professori, PhD

Annotatsiya: Maqolada agrar sohani rivojlantirishda investitsion loyihalarning o‘rni, ahamiyati nazariy jihatdan bayon 
qilin gan bo‘lib, unda investitsion loyihalarning ta’rifi va turlari keltirilib, bugungi kunda sohaga ajratilayotgan loyiha qiymat-
larining tuzilmasi tahlil qilingan hamda xulosalar berilgan.

Kalit soʻzlar: investitsiya, investitsion loyiha, investitsion loyiha qiymati, investitsion loyiha turlari, investitsion loyiha davri.
Abstract: The article theoretically presents the role and significance of investment projects in the development of the 
agricultural sector, provides definitions and types of investment projects, partially analyzes the structure of project values 
allocated to the industry today, and presents conclusions and suggestions.

Key words: investment, investment project, cost of investment project, types of investment project, period of investment 
project.
Аннотация: В статье с теоретической точки зрения представлены роль и значение инвестиционных проектов в 
развитии аграрного сектора, приведены определения и виды инвестиционных проектов, частично проанализиро-
вана структура проектных стоимостей, выделяемых в сектор на сегодняшний день, а также представлены выводы 
и предложения.

Ключевые слова: инвестиции, инвестиционный проект, стоимость инвестиционного проекта, виды инвестици-
онных проектов, период инвестиционного проекта.

K I R I S H
So‘nggi yillarda jahonda kuzatilayotgan beqarorliklar natijasida butun iqtisodiyotda turli noaniqliklar kuza-

tilmoqda. Buning natijasida iqtisodiyotning agrar sektori bilan moliyaviy bozor integratsiyasini yaxshilash uchun 
obyektiv shart-sharoitlar majmuini yaratishga ehtiyoj oshib bormoqda. Milliy valyutaning xorijiy valyutalarga 
nisbatan kursining pasayishi oziq-ovqat va qishloq xo‘jaligi mahsulotlari importi narxining keskin oshishiga olib 
kelishi sababli, agrar sohaga foydali investitsiyalar kiritish uchun sharoitlar yaratish zarurati paydo bo‘lmoqda. 
Mazkur zarurat sharoitida mamlakat agrar sohasini yanada rivojlantirishda investitsion loyihalarning o‘rni juda 
muhim hisoblanadi. 

M A V Z U G A  O I D  A D A B I Y O T L A R  S H A R H I
Investitsion faoliyatning, jumladan investitsion loyihalarni iqtisodiyotda tutgan o‘rni haqida nazariy hamda 

ular natijasida ilmiy xulosalar taqdim etishda hamda amaliy takliflar ishlab chiqishda G.M.Bekimbetova [2], 
N.I.Kenjayev[], K.Xomitov[8], N.K.Shaislamova[9], G.Birman[3], S.Shmit[], I.A.Bondin[4], P.L.Vilenskiy[5], 
V.N.Livis[5], S.A.Smolyak[5], A.Damodaran[6], F.M.Topsaxalova[10] kabi mahalliy va xorijiy olimlar katta hissa 
qo‘shganlar.

T A D Q I Q O T  M E T O D O L O G I YA S I 
Ushbu maqolada agrar sohani rivojlantirishda investitsion loyihalar o‘rnining nazariy-ilmiy asoslarini sharh-

lash, statistik kuzatish, statistik guruhlash, jadval va grafiklar, statistik ko‘rsatkichlar, statistik taqqoslash, induk-
siya va deduksiya, ilmiy abstraksiyalash kabi usullardan foydalanilgan. 

N A T I J A  V A  M U H O K A M A
Investitsion loyihalar tushunchasidan oldin investistiya nima ekanligi haqida qisqacha aytib o‘tsak. Inves-

titsiyalar amaldagi qonunchilikka ko‘ra – investor tomonidan foyda olish maqsadida ijtimoiy soha, tadbirkorlik, 
ilmiy va boshqa faoliyat turlari obyektlariga tavakkalchiliklar asosida kiritiladigan moddiy va nomoddiy boyliklar 
hamda ularga bo‘lgan huquqlar, shu jumladan intellektual mulk obyektlariga bo‘lgan huquqlar, shuningdek rein-
vestitsiyalar bo‘lib, ular quyidagilarni o‘z ichiga olishi mumkin1:
• mablag‘larni, shu jumladan pul mablag‘larini (shu jumladan chet el valyutasini), maqsadli bank omonatla-

rini, paylarni, ulushlarni, aksiyalarni, obligatsiyalarni, veksellar va boshqa qimmatli qog‘ozlarni;
• ko‘char va ko‘chmas mol-mulkni (binolar, inshootlar, uskunalar, mashinalar va boshqa moddiy qimmat-

liklarni).
investitsiya loyihasi - iqtisodiy, ijtimoiy va boshqa foyda olish uchun investitsiyalarni amalga oshirishga 

yoxud jalb etishga qaratilgan, o‘zaro bog‘liq bo‘lgan tadbirlar majmui hisoblanadi2.
Investitsion loyihalar barcha tarmoqlar va sohalar bo‘yicha shakllantirilgani kabi agrar sohada ham muhim 

o‘ringa ega bo‘ladi. Qishloq xo‘jaligi vazirligi ma’lumotlariga ko‘ra 2024-yilda jami loyihalar soni 2071 tani, loyiha 
qiymati esa 22618117 mln.so‘m bo‘lishi rejalashtirilgan bo‘lib, joriy yilning 1-iyul holatiga amalda loyihalar soni 
548 tani va uning qiymati 3507584 mln. so‘mni tashkil qilgan3. 

Odatda bu kabi loyiha soni hamda loyihaning umumiy qiymatining mutloq miqdoriga qarab uning intensiv-
ligini bilish murakkab hisoblanadi. Buning uchun investitsiya loyihalarini baholash va saralashdan ilmiy-amaliy 
maqsadlarda foydalanish investitsiya loyihasining iqtisodiy jihatdan maqsadga muvofiqligi, investitsiyalarning 
davriyligi va hajmini asoslash, xususan, investitsiyalarni amalga oshirish va ulardan to‘g’ri foydalanish uchun 
amaliy yondoshuvlarning tavsifi sifatida qabul qilish muhim omil bo‘lib hisoblanadi. Umumiy qilib aytganda, bu 
shunday hujjat to‘plami bo‘lib, unda nima uchun ayni loyiha kerakligi, u qanday maqsadlarni o‘zida aks ettirishi, 
qanday vazifalarni hal qilishi, qancha mablag‘ sarflash kerakligi va nima uchun aynan shu miqdor ekanligi, bu 
mablag‘lar qanday ishlatilishi, nima amalga oshirilishi, qayerda amalga oshirilishi, bu yaqin atrofdagi hududlar 
va tegishli sanoat tarmoqlariga qanday ta’sir qilishi, qanday natijalar olinishi, loyihadan kim foyda ko‘rishini 
o‘zida aks ettiradi. Buning natijasida investitsion loyihalar bir–biridan keskin farqlanadi. Shunday qilib, belgi-
lan gan maqsadlar va hal qilinadigan vazifalariga ko‘ra, investitsiya loyihalari quyidagi turlarga bo‘linadi(1-rasm). 

 

Investitsion 
loyihalar 

turlari

Ishlab 
chiqarish

Ilmiy va 
texnik

Tijorat

Moliyaviy

Ekologik

Ijtimoiy

1-rasm. Investitsion loyihalar turlari4.

1 O‘RQ-598-сон 25.12.2019. Investitsiyalar va investitsiya faoliyati to‘g‘risida (lex.uz)
2 O‘sha manba
3 https://www.agro.uz/iqtisodiy-ko-rsatkichlar/#1672920414978-99b46d5d-5f80
4 Davlat mablag‘lari ishtirokidagi investitsiya loyihalarini baholash bo‘yicha qo‘llanmasi asosida muallif ishlanmasi

Investitsion loyihalar ishlab chiqarish turida, loyihalardan foyda olish maqsadida modernizatsiya qilish, 
yangi ishlab chiqarish quvvatlarini qurish yoki mavjud ishlab chiqarishni kengaytirishga yo‘naltiriladi va buni 
nafaqat agrar sohaga, balki, har qanday sohada amalga oshirish mumkin. 

Loyihalarning ilmiy va texnik turi esa, materiallar, mashinalar, uskunalar, texnologiyalar va jarayonlarni 
ishlab chiqish va keyinchalik amaliyotda qo‘llash uchun mo‘ljallangan investitsiyalardir. Odatda ular uzoq mud-
datli va uzlukli ko‘rinishda amalga oshiriladi va natijalari keyinchalik ishlab chiqarish loyihalarida qo‘llaniladi. Bu 
kabi loyihalar qishloq xo‘jaligida muhim sanaladi. 

Investitsion loyihalarning tijorat turida loyihalar ko‘char va ko‘chmas mulkni yuqori qiymat bilan sotib olish 
va qayta sotishni maqsad qiladi. Ushbu turdagi loyihalar kamdan-kam hollarda davlat investitsiyalari hiso-
bidan moliyalashtiriladi. Shunga qaramasdan mazkur turdagi loyihalar, ular davlat byudjeti mablag‘lari hiso-
bidan emas, balki davlat maqsadli jamg‘armalari hamda boshqa turdagi tijorat tuzilmalarining mablag‘lari hiso-
bidan moliyalashtiriladi. Bugungi kunda agrar sohadagi bu kabi loyihalarga xususiy hamda xalqaro tashkilotlar 
tomonidan investitsiya kiritilmoqda. 

Moliyaviy investitsiya loyihalari birjada keyinchalik yuqori qiymatda sotish maqsadida o‘z portfelini shakl-
lantirish uchun qimmatli qog‘ozlarni sotib olish bilan bog‘liq holatda shakllantiriladi. Bu loyiha turi tijorat loyihalari 
kabi, faqat taraqqiyot fondlari amaliyotida uchraydi. 

Investitsion loyihalarning ekologik turida atrof-muhitni muhofaza qilish bilan bog‘liq investitsiya loyihalari 
kiritiladi. Odatda bu kabi loyihalar uzoq muddatli xususiyatga ega bo‘lib, yashillikni ko‘paytirish, tabiatni asrash 
kabi muhim tadbirlarga qaratilgan bo‘ladi.

Investitsion loyihalarning ijtimoiy turdidan ko‘zlangan asosiy maqsad, tijoriy daromadlar emas, balki ta’lim, 
sport, sog‘liqni saqlash, madaniyat va shunga o‘xshash boshqa sohalarda ahvolni yaxshilash hamda aholining 
turmush darajasini oshirish hisoblanadi. Yuqoridagi loyiha turlarning har biri o‘z strategiyasi va baholash yon-
dashuvlarini belgilaydigan xususiyatlarga ega bo‘lib, agrar sohani rivojlantirish va kelajakda istiqbolini belgi-
lashda muhim omil bo‘lib xizmat qiladi. Agrar sohada investitsiya loyihalarini investitsiya maqsadlari bo‘yicha 
quyidagi guruhlarga ajratish mumkin: 
• muayyan mahsulot turini ishlab chiqarish hajmini oshirish; 
• mahsulot turini kengaytirish; 
• mahsulot sifatini yaxshilash; 
• kerakli mahsulotlarni ishlab chiqarish xarajatlarini optimallashtirish; 
• ijtimoiy yo‘nalish. 

Yuqoridagi maqsadlardan kelib chiqib sohada iqlim va yer maydonini hisobga olib mahsulotlar yetishtirish 
hajmini oshirishga, mahsulot turlarini ko‘paytirish va bozorga sifatli mahsulotlar chiqarishga va ularning tan-
narxini pasaytirishga xizmat qiladigan loyihalar saralanadi. 

Jahonda investitsion loyihalarning yo‘nalishi hamda ularni amalga oshirish muddatlari bo‘yicha farqlanadi 
va bu loyihalar odatda uch turga bo‘linadi (2-rasm).

 

Qisqa muddatli 
investitsion loyihalar

O'rta muddatli 
investitsion loyihalar

Uzoq muddatli 
investitsion loyihalar

2-rasm. Investitsion loyihalarning davriyligi bo‘yicha turlari.

Qisqa muddatli investitsion loyihalar o‘z ichiga bir yilgacha bo‘lgan davrni qamrab olib, agrar sohada bu 
kabi loyihalarni amalga oshirishda asosan mavsumiylikdan kelib chiqadigan holatlarda hamda operativ xulo-
salar taqdim etish sharoitida beriladi. 

Investitsion loyihalarning o‘rta muddatli turi odatda bir yildan uch yilgacha vaqtga mo‘ljallangan bo‘lib, agrar 
sohada bu davrda anchagina salmoqli loyihalarni bajarish mumkin bo‘ladi.

Investitsion loyihalarning uzoq muddatli turi uch yildan ko‘p bo‘lgan vaqtda amalga oshirilib, mazkur davr 
davomida agrar sohaga yo‘naltirilgan ekologik loyihalarni moliyalashtirish imkoniyatlari yanada yaxshilanadi. 

Bundan tashqari investitsion loyihlarning qiymati ham muhim hisoblanib, u o‘z navbatida loyiha davriga 
ham to‘liq bog’langan bo‘ladi. Ko‘pgina hollarda amalga oshirish muddati loyihaning qiymati bilan bog‘liqligidan 
kelib chiqib qisqa muddatli loyihalar kam byudjetli hisoblanadi, biroq bu har doim ham kichik byudjetli loyi-
halarning amalga oshrilish muddati qisqa bo‘ladi degani emas va aksincha ham bo‘lishi mumkin. Odatda inves-
titsiyalar hajmi bo‘yicha yirik, o‘rta, kichik va mikro hamda mezo loyihalarga ajratilib, ular maqsadidan, soha 
hamda tarmoq xususiyatidan kelib chiqib moliyalashtiriladi.

Agrar sohada investitsion loyihalarni moliyalashtirish manbalari bir necha turlarga bo‘linadi (3-rasm).

 

O'z 
mablag'lari

Bank kreditlari

Xorijiy kredit 
liniyalari

Xorijiy 
investitsiyalar

3-rasm. Agrar sohada investitsion loyihalarni moliyalashtirish manbalari.

Sohadagi investitsion loyihalarni moliyalashtirish manbalaridan kelib chiqib loyihalarning amal qilish 
muddati, davri, loyiha turi va undan kutilayotgan natijalar tahlil qilinib, agrar sohani rivojlantirish imkoniyat-
lari o‘rganiladi. O‘rganish jarayonida O‘zbekiston Respublikasi Qishloq xo‘jaligi vazirligi ma’lumotlari asosida 
so‘nggi besh yillikda agrar sohada bajarilgan loyihalar soni, mazkur loyihalarning qiymati hamda ularni moli-
yalashtirish manbalari bo‘yicha qisqa statistik tahlilni amalga oshiramiz(1-jadval).

1-jadval. Qishloq xo‘jaligi sohasida amalga oshirilgan hududiy investitsiya loyihalari5.

Yillar Loyihalar 
soni, sonda

Loyiha 
qiymati, 
foizda

Moliyalashtirish manbalari, foizda

O‘z 
mablag’lari Bank kreditlari Xorijiy kredit 

liniyalar
Xorijiy 

investitsiyalar

2019 1954 100 38,0 17,8 25,9 18,4

2020 3901 100 33,7 24,9 28,7 12,7

2021 3525 100 47,1 21,4 29,8 1,7

2022 2351 100 57,0 21,6 15,2 6,2

2023 3303 100 70,6 18,1 8,5 2,8

Yuqoridagi jadval ma’lumotlari bo‘yicha shuni aytish mumkin-ki, agrar sohada loyihlar soni mazkur davr-
larda turlicha bo‘lgan. 2020-yilda jahonda ro‘y bergan pandemiyaga qaramasdan eng ko‘p loyihalar aynan shu 
yil hissasiga to‘g’ri kelgan. Moliylashtirish manbalariga e’tiborimizni qaratadigan bo‘lsak, 2019–2020-yillarda 
o‘z mablag’lari hisobidan sohadagi investitsiyaviy loyihlarni moliyalashtirish kam bo‘lgan bo‘lsa, 2023-yilga 
kelib jami loyihaning 70,6 foizi o‘z mablag’lari hisobidan moliyalashtirilgan. Bundan tashqari bank kreditlari 
2023-yilga kelib kamaygan bo‘lsa, xorijiy kredit  yillarda kamayganBu yerda xususiy tadbirkorlar tomonidan 
yoki manfaatli intitutsional birliklar tomonidan agrar sohaga qiziqish bildirayotganlar ko‘payotganligini ijobiy deb 
qaraydigan bo‘lsak, o‘z navbatida mazkur davrga kelib xorijiy investitsiyalarning keskin kamayib ketishini salbiy 
holat deb qarash ham mumkin bo‘ladi. 

5  O‘zbekiston Respublikasi Qishloq xo‘jaligi vazirligi ma’lumotlari asosida muallif hisoblamasi

X U L O S A  V A  T A K L I L F A R
Investitsion loyihalar nafaqat agrar sohani, balki butun iqtisodiyotni rivojlantirishda muhim omil bo‘lib xizmat 

qiladi. Agrar sohani yanada rivojlantirish uchun investitsion loyihlarning o‘ziga xos jihatlari mavjud. Masalan, 
sohaga ko‘proq uzoq muddatli loyihlarni jalb qilish kerak bo‘ladi. Chunki, soha yuqori riskka asoslangan bo‘lib, 
qisqa muddatli loyihlar orqali ko‘zlangan maqsadga erisha olmaslik mumkin. Moliyalashtirish bo‘yicha esa 
ko‘proq xorijiy investitsiyalarni hamda tadbirkorlarning o‘z mablag’alrini jal qilaverish maqsadga muvofiq bo‘ladi. 

Umuman olganda, agrar sohani yanada rivojlantirish uchun soha va tarmoqlarga investistison loyihalarni 
to‘g’ri yo‘naltirish hamda natijaviylikka asoslangan shaffof monitoringini yurtish uchun quyidagilarni amalga 
oshirish talab etiladi:
• loyihaning maqsadi va aynan qaysi sohaga doirligi;
• loyihaga kiritilgan investitsiya hajmi;
• loyihaga kiritilgan investitsiya manbalari;
• loyihaning amalga oshirish davri

